
Системот за електронски рецепт со директна комуникација на матичните лекари и аптеките со системот на Фондот ќе овозможува брзо, прецизно и ефективно издавање на рецепт и негова реализација без печатена форма.
Најавената интеграција кон системот на Фондот ќе овозможи валидација на податоците од пропишан рецепт, како валидно осигурување, проверка на избран лекар, проверка дали лекот е на позитивна листа и дали го задоволува режимот на пропишување дефиниран во Фондот. Од друга страна, интеграцијата со аптеките ќе овозможи преглед на издадени рецепти за пациентот, дали пропишаниот рецепт е сеуште валиден за осигуреникот, односно дали осигуреникот има валидно осигурување. 
Дигитализацијата на рецептот освен тоа што ќе овозможи контролен механизам на пропишувањето како и на издавањето на рецепти на товар на Фондот, дополнително ќе овозможи и влезни информации за дигитализација на процесот на фактурирање од аптеките кон Фондот. Фондот во секој момент ќе има точна информација колку лекови се издадени од пропишани рецепти, колку партиципација е наплатена за нив и колкав износ треба да се исплати кон аптеката. Притоа се намалува незадоволството кај аптеките поради несиметрични т.е. непрецизни податоци при издавање лекови, а воедно ќе се елиминира хартијата и административната работа од страна на аптеките.
Согласно најавата на Фондот за воведување на системот за електронски рецепт Ве информираме дека Фондот отвори маил за комуникација erecepti@fzo.org.mk на кој во периодот на имплементација ќе може да се пратат сите забелешки и сугестии за подобар и поефикасен систем.


